
Пролетаргійез быдӧс странаэзісь, ӧтлаасьӧ! /

ЛЕНИН ТУИ ВЫЛӦТ•
(По ленинскому пути)

ПОДПИСНОЙ ПЛАТА j 
1 год кежӧ 14 р. 40 к. I 
6 месяц кежӧ 7 р. 20 к. | 
3 месяц кежӧ 3 р. 60 к.
1 месяц кежӧ 1 р. 20 к.

Редакциялӧн адрес: 
г. Кудымкар, Горького Зі, 

телеф. № 1— 87

Петӧ 13-ӧт год | ВКП(б) окружкомлӧн, окрисполкомлӧн да ВКП(б) Кудымкарскӧй райкомлӧн орган Месяцас петӧ М-ись

Лёсьӧтчыны местнӧй Советтззӧ
нежӧ

Тӧн м и й ӧ  печатайтам 
местнӧй Советтэзӧ бӧрйӧм- 
мез йылісь Положеннё. Эта 
означайте, что миян страна 
пырис бӧрйӧммез кежӧ лӧ- 
сьӧтчан периодӧ. Местнӧй 
Советтэзӧ бӧрйӧммез йы
лісь Положеннё базируйтчӧ 
сталинскӧй Конституция 
вылын и отражайтӧ совет
скӧй гражданалісь незыб
лемӧй праваэз, кӧднія га- 
рантируйтчӧны СССР Кон
ституцияӧн.

Бӧрйӧммез йылісь Поло
женнё обеспечивайтӧ быд
сӧн советскӧй народлӧ по
головной участие бӧрйӧм- 
мезын, кыдз гӧрӧдын, сідз 
и деревняын. Эта ф а к т  
яркӧй мыччалӧ социалисти
ческӧй государстволісь из
бирательнӧй система л і с ь 
подлиннӧй народность.

Ӧння бӧрйӧммезлӧн осо
бенность сулалӧ сыын, что 
быд гражданинлӧ ӧтік кадӧ 
колӧ гӧлӧсуйтны уна кан- 
дидаттэз понда, бӧрйыны 
различнӧй Советтэзӧ, раз
личнӧй избирательнӧй ок- 
руггезсянь, различнӧй из
бирательнӧй нормаэз сьӧр
ті. Например, миян окру
тись уджал ісвеэ ӧтік кадӧ 
пондасӧ бӧрйыны депутат- 
тэзӧс сельскӧй Советтэзӧ, 
районнӧй Советтэзӧ, окруж
нӧй Советӧ да областнӧй 
Советӧ.

Местнӧй Советтэзӧ бӧр
йӧммез— ыджыт политиче
скӧй вәжностя событие. 
РСФ СР пасьта, к ы т ӧ н  
имейтчӧ 110 миллион морт 
гӧгӧр населений, бӧрйӧммез 
Положеннё сьӧрті, лоас бӧр 
йӧй краевӧй, областнӧй да 
окружнӧй Советтэзӧ уна- 
жык 5 ты сячся депутат, 
городскӧй Советтэзӧ—унд
жык 60 тысячся депутат, 
Районнӧй Советтэзӧ уна- 
жык 115 тысячся депутат 
и унажык 500 ты сячся де
путат сельскӧй и поселко
вӧй Советтэзӧ. Б ы д ӧ с  
РСФСР пасьта лоас бӧрйӧм 
850 тысяча депутат гӧгӧр. 
Населениелӧн сэтшӧм гран
диознӧй участие государ
ствоӧн управлениеын воз
можной только миян совет
скӧй странаын.

Местнӧй Советтэзӧ бӧр
йӧммез требуйтӧны органи
зационно-массовой уджлісь

колоссальнӧй размах. Эта 
уджлӧн масштаббез йылісь 
позьӧ б а и т н ы  хотя бы 
сэтшӧм цифраэз сьӧрті, что 
избирательнӧй комиссияэз- 
ын уд ж  п о н д а  РСФСР 
пасьта общественнӧй орга- 
низацияэзӧн лоас выдвини
тӧм 4 миллион морт гӧгӧр.

Коммунисттэзлӧн да бес- 
партий нӧйезлон сталинскӧй 
блок СССР Верховнӧй Со
ветӧ да Республиканскӧй 
Верховнӧй Советтэзӧ бӧр
йӧммез коста одержитіс 
блестящӧй победа. Это— 
советскӧй народлӧн мораль
нӧй да политическӧй един- 
етволӧн результат, это—за
мечательнӧй большевист
скӧй организованностьлӧн 
результат.

Ӧні задача сулалӧ сыын, 
медбы ӧння избирательнӧй 
кампания чулӧтньт э ш ӧ  
оргаяизованнӧйжыка, эшӧ 
буржыка, медбы эта кам
пания ознам е н у й т ч и с  
ыджыт хозяйственнӧй и по
литическӧй пӧдӧмӧн, виль 
победаэзӧн социалистичес
кӧй уджлӧн, наукалӧн да 
культуралӧн фронттэз вы
лын.

Партийнӧй, советскӧй да 
обществе ниӧ й орг ан и з а ция- 
эзлӧ оз ков вунӧтны, что 
нія нуӧтӧны ыджыт ответ
ственность бӧрйӧммез орга
низуйтӧм понда да бӧрйас- 
сез коласын массово-поли
тическӧй уд ж  паськӧтӧм 
понда.

Колӧ эна жӧ л у н н э з ӧ 
п а с ь к ӧтны агитационно- 
массовой удж одззася из
бирательнӧй участоккезын, 
адззыны агитаторрезӧс да 
беседчиккезӧс, к ӧ д н і я 
уджалісӧ одззася бӧрйӧм
мез коста да пондӧтны пы- 
дына изучайтны бӧрйиссез 
коласын бӧрйӧммез йылісь 
Положеннё, изучайтны ста
линскӧй Конституция, быд
лунся агитационнӧй у д ж 
ӧн крепитны советскӧй на
род л ӧн  морально-полити
ческӧй единство да рабо- 
чӧйезлісь, крестьяналӧн  и 
советскӧй интеллигенция
л ӧ н  дружественнӧй сотруд
ничество, быднёж крепит
ны СССР народд э з л і с ь 
дружба, развивайтны да 
культивируйтны советскӧй 
патриотизм. 

КУИМӦДЗ ПЯТИЛЕТКА ЗАЕМ

ЛТодяисб

В Главном Комитете В сесою знӧй  С ельско
х озя й ст в ен н ӧ й  Выставки

БИЛЕТАХ Д Л Я  ПОСЕЩЕНИЯ ВСЕСОЮЗНӦЙ СЕЛЬСКОХОЗЯЙСТВЕННОЙ ВЫ СТАВКИ
Ввиду большого наплыва 

посетителей В с е  с о ю з н о й  
Сельско-Хозяйственной Выс
тавки и связанных с э т и м  
дополнительных и з д е р ж е  к, 
Главвыставком постановил:

1. Увеличить продажу биле

тов на В сесо ю зн у ю  С ельско
хозяйственную  Выставку до  
30 тысяч штук в день, не 
считая организованного приез
да с мест.

2. Установить стоимость би
лета в 2 рубля. (ТАСС).

Быдсӧн кыскалім назём
'Верховскӧй сельсӧветӧн

„Колос“ колхозын колхоз- 
ьиккез колхознӧй картаэз- 
сь и колхознеккезлӧн кар-

таэзісь петкӧтлісӧ назём, 
план сьӧрті колӧ петкӧтны 
1200 воз, петкӧтісӧ унажык 
и быдӧс гӧрисӧ. Мехоношин

Рисунок Г. Ведарева.

Бюро-клише ТАСӦ

2 миллион 
83 тысяча руб
Август 8 лунӧ Куимӧдз 

Пятилетка заем (мӧдӧдз 
годся выпуск) округ пась
та реализуйтӧм 2 миллион 
38 тысяча руб вылӧ. Заем 
вылӧ гижшисӧ 22108 морт. 
Эта числоись 13911 кол
хозник гижшисӧ 370 ты ся
ча руб вылӧ. Рабочӧйез 
8197 морт гижшисӧ 1 мил
лион 668 тысяча руб вылӧ.

Кудымкарскӧй районын 
реализуйтӧм 1 миллион 53 
тысяча руб, ІОсьвинскӧй- 
ын— 176 тысяча руб, Юр- 
линскӧын—271 тысяча, Ко- 
чевскӧйын— 174 тысяча, Ко- 
С0 некой ын— 176 ты сяча да 
Каннскӧй ын 188 тысяча руб

Заемреализуитӧмын одз- 
ын мунӧны Кудымкарскӧй, 
Юрлинскӧй да Гаанскӧй 
районнэз. Бӧрын кольччӧ
ны Косинскӧй да Юсьвин- 
скӧй районнэз.

Мясников.

Ыджыт воодушевленнёӧн гижтӧны 
Куимӧдз Пятилеткалӧн заем вылӧ

Ныма панталісӧ советскӧй 
правительстволісь поста
новление Куимӧт Пятилет
ка (мӧдӧдз годся выпуск) 
заем йылісь уджаліссез К у
ва селоись. Август 2 лунӧ 
луннас кык часӧ Кува се
лоись рабочӧйез, колхоз- 
ииккез, служащӧйез окопсӧ 
митинг вылӧ 300 морт мый
да и быдӧаныс нія привет
с т в у й т е  правительство
лісь постановленнё виль 
заем йылісь. Митинг бӧрын 
гижшисӧ 13175 руб вылӧ.

Ы джыт пӧдӧмӧн мунӧ 
заем вылӧ ги ж тӧ м  колхоз- 
зэзын. Быд колхозник, кол
хозница лыддьӧны великӧй 
честьӧн сетны ӧдзӧсӧн го- 
сударстволӧ ассины.с сбе- 
реженнёэз. Заем вылӧ гиж- 
шикӧ, сэкжӧ колхозникӧдз 
мынтӧны деньга.

Ярославскӧй колхо з і с ь

Гижшис и бы дсӧн мынтіс
Туляев Матвей Алексе

евич—председатель Буж- 
домовскӧй колхозісь (Бай
ковскӧй сельсоветісь К у 
дымкарскӧй районісь) гиж 
шис мӧдӧдз выпуска куи
мӧдз пятилеткалӧн заем 
вылӧ 50 руб вылӧ и этійӧ 
суммасӧ сэкжӧ вештіс.

Караваев.

П я т о в с к ӧ й  бригада (К у 
б и н с к ӧ й  сельсӧвет) колхоз- 
никкез гижшисӧ заем вылӧ 
700 руб вылӧ и сэкисӧ мын- 
тісӧ 154 руб, колхозник- 
ударник Щ укин И. Д. гиж- 
гішс 50 руб вылӧ и сэкжӧ 
мынтіс быдсӧн — 50 руб, 
колхозница Щ укина гиж 
шис 50 руб вылӧ и мынтіс 
50 руб. Эта колхозісь пред
седатель ёрт Радостев гиж 
шис ЮӦ руб вылӧ и мын
тіс 80 руб. Чусовской кол
хозісь колхозник ёрт Кара
ваев гижш ис 60 руб вылӧ 
и мынтіс быдсӧн.

Кува селоись пенсионер- 
рез ёрттәз Щ укин Ф. Т., 
кӧдылӧ 80 год, пӧлучайтӧ 
пенсія 25 руб, гижшис 25 
руб вылӧ и это суммасӧ 
быдсӧн вештіс. Овчиннико
ва Анна Семеновна, кӧдылӧ 
87 год, гижшис 25 руб вы

лӧ. Анна Семеновна локтіс  
сельскӧй советӧ и обратит- 
чис сельсоветісь руководи- 
теллез динӧ; медбы сійӧ 
гижисӧ заем вылӧ.

Колхозниккез, колхозни- 
цаэз и быдсӧн уджаліссез 
миян родинаись бура тӧдӧ
ны, что средства вылӧ, ко
да получитӧмӧсь заеммез- 
сянь миян странаын, лоасӧ 
керӧмӧсь виль фабрикаэз 
да заводдэз, стрӧитӧм ӧн 
виль школаэз, детскӧй сад- 
дәз, больницаэз, крепамас 
миян рӧдиналӧн мощь да 
обороноспособность. В о т  
мыля уджалиссез ыджыт 
воодушевленнёӧн панталісӧ 
правительстволісь постанов 
леннё и радостьӧн г и ж т ӧ 
ны заем вылӧ.

П л о т н и к о в , Третьяков.

А К Т И В Н Ӧ Я  г и ж т ӧ н ы  З А Е М  ВЫЛӦ
Байковскӧй сельсоветісь 

Араповскӧй колхозісь кол
хозниккез активнӧя гиж
т ӧ н ы  мӧдӧдз выпуска К у 
имӧдз Пятилеткалӧн за
ем вылӧ. 42 колхозник да 
колхозница гижшисӧ Ю05 
руб вылӧ. Активист-колхоз
ник Цибип Аким иньыскӧт

гижшисӧ ЮӦ руб вылӧ. Со
брание вылын колхозник
кез кӧсйисисӧ заем сьӧрті 
взноссэз вештыны ЮӦ про
цент вылӧ Октябрьскӧй ре
волюциялӧн 23 годовщина 
кежӧ.

Караваев.

Советскӧй сою з пасьта
Кинохрсникалӧн москов

скӧй студия лэдзӧ полно
метражной, документаль
нӧй ф и л ь м  Всесоюзнӧй 
сельскохозяйственнӧй выс
тавка йылісь. Фильм мыч- 
чалас СССР-лісь богатст- 
воэз, социалисты п е с к ӧ й  
сельскӧй хозяйстволісь дӧс 
тиженвёэз, висьталас сы 
йылісь, мый керсьӧ выс

тавка вылын. Засняйтӧйӧсь 
ни почти быдӧс павильон- 
нэз.

Марийскӧй АССР-ын таво
ся тодӧ районнӧй колхоз
нӧй школаэзӧн да к у р с к 
ӧй лоасӧ готовитӧмӧсь 950 
заведующӧй пода вӧдитан 
фермаэзӧ, 1500 доярка да 
скотница, 500 свинарка, 
500 чабан.

Странаись городдэзын да
селоэзын велӧтчан год пон- 
дӧтчик кежӧ лоасӧ о в т ӧ 
мӧсь 429 виль шӧрӧт и не- 
быдса шӧрӧт школаэз. Ны 
коласісь 331 школа лоасӧ 
осьтӧмӧсь селоэзын. Шко
лаэз стрӧитӧм понда лоас 
видзӧм тавося тодӧ унд
жык 72 миллион рубся.

ТАСС.

Бригадир сборки блок-станцни слесарно-сборочного цеха № 1 
Киевского з а в о д а  „Транссигнал", допрнзывник-комсомолец 
E. Н. Сухой, откликнувшись на призыв комсомольцев мос
ковских предприятий, обязался перед уходом в РККА подготовить 
себә на смену двух квалифицированных рабочих. Свое обязатель
ство тӧв. Сухой выполнил.

На снимке: Тӧв. Сухой дает указания своим ученикам комсомоль
цам, работающим в егӧ бригаде и выполняющим норму на 180 
—2о0 процентов. Слева направо: E. Н. Сухой, И. А. Турельскнй и 
М. А. Хомяк.

Фото JT. НІульмана. Бюро-клише ТАСС.

Кудымкарскӧй районын сю 
дзимлялӧ»! кежӧ лӧсьӧтчӧм

ВКП(б) ЦК да СССР СНК- настроеянёәз чинтны ком- 
лоя постановление „1939 баннӧй удас понда пло- 
годын сю дзимлялӧм кел;ӧ! щадь.
лосьотчом да сельскохо
зяйственнӧй продукттэзза 
готовляйтӧм йы лісь“ п а р 
тийнӧй, советскӧй, земель
ной организацияэз да кол
хознӧй масса одзын ӧддьӧн 
яснӧя и правильнӧя сувтӧ
дӧ задача кода требуйтӧ 
буржыка лӧсьӧдчыны сю 
дзимлялӧм кежӧ.

Ӧднакӧ, сю дзимлялӧм 
вылӧ Кудымкарскӧй рай
исполком оз уделяйт се
рьёзнӧй вниманнё. Неважын 
райисполкомӧ корлісӧ кол
хозын председателлезӧе, 
бригадиррезӧс да счето- 
воддэзӧс медбы нылӧ с ет 
ны урожайность опреде

Тавося тодӧ сюэз эзӧ во
дӧ нэм  быдса возможность, 
медбы комбайннэз быдсӧн 
нагрузитны уджӧн, колӧ 
только а с кадӧ и правиль
нӧя комбайннэз понда зак
репитны участоккез. Таво
ся годын сідзжӧ колӧ бур
жыка организуйтны тр а к 
торнӧй, льнотеребилкаӧн 
лён дзимлялан удж.

Медперво колӧ дзимляв
ны семеннӧй участоккез.

Юранекӧй сельсоветісь 
„Верный путь" колхоз нянь- 
закуп вылӧ должен вӧлі 
получитны вундан машина 
самосброска, но ӧнӧдз эз 
получит. Мукӧд колхоззэз-

ляйтӧмйылісь и нструктаж ,1 ын эм важ вундан ма т и 
нӧ мылякӧ эта совещаннё наэз, но нія сулалӧны, сідз 
вылын, а сідз жӧ мӧдіккез кыдз сельхозснаб ны пон-

Районнӧй комсомольскӧй актив
А вгуст 7-ӧт лунӧ чула

ліс Кудымкарысь районнӧй 
комсомольскӧй актив. Ак
тив вылын обсуждайтчис 
колхоззэзын общественнӧй 
животноводство развитие
лӧн мероприятияэз йылісь 
ВКП(б) ЦК-лӧн да СССР 
СНК-лӧн постановление. Со
держательнӧй доклад эта 
вопрос сьӧрті керис ВКП(б) 
райкомлӧн секретарь ёрт 
Михаленко.

Асланыс выстуиленнёәз- 
ын ёрттэз Семериков, Конь
шин, Ильиных, Катаев, Ло
патин (Девинскӧй колхоз), 
Радостев и мӧдіккез пыма 
приветствуйтӧны миян пар
ти ял ӧ н  да правительство
л ӧ н  э т о  исключительно 
важнӧй решениесӧ, кода 
и н ь д ӧ т ӧ м  колхоззэзлісь 
мощь крепитӧмлӧ, живот
новодство быдмӧмлӧ, кол
хоззэзлісь да колхозниккез- 
лісь доходность быдмӧмлӧ. 
Асланыс выступлеынёэзын 
нія б а и т і с ӧ; фермаэзын 
бур показателлез йылісь, 
а сідзжӧ и недостатоккез 
йылісь, кӧдна эшӧ эмӧсь 
мукӧд фермаэзын. Высту- 
пайтіссез отмечайтісӧ, что

колӧ серьёзнӧй вниманнё 
обратитны пода понда проч
ной кормовӧй база создай- 
том вылӧ.

Районнӧй комсомольскӧй 
актив призывайтӧ быдсӧн 
комсомольскӧй организа- 
цияэзсӧ и комсомолеццезсӧ 
мобилизуйтны асьнысӧ и 
быдсӧн колхозниккезсӧ и 
колхозноцаэзсӧ партиялісь 
да правительстволісь пос- 
тановленнё большевистской 
тыртӧм вылӧ, кода являйт- 
чӧ животноводство разви
тиеын мощнӧй рычагӧн.

Актив призывайтӧ быд
сӧн комсомольскӧй органи- 
зацияэзӧс отӧна паськӧтны 
социалистическӧй соревно
вание. Организуйтны со- 
ревнуйтчӧм первичнӧй ор
ганизация первичнӧй орга
низациякӧд медбы буржы
ка организуйтны животно
водство дело, организуйт
ны соревнованнё фермаэз
ын уджалісеезкӧт, пессьы
ны сы понда, медбы заво
юйтны право участвуйтны 
Всесоюзнӧй сельскохозяйст 
веннӧй выставка вылын 
1940 годын.

Гагарин.

вылын эзо сувтото сю дзим
лялӧм йылісь вопрос, а сю 
дзимлялан кежӧ лӧсьӧтчӧ- 
мын Кудымкарскӧй р а й 
онын эмӧсь уна быдкодь не
достатоккез.

Кудымкарскӧй МТС вайс 
быдӧс комбайннэз уджалан 
места вылӧ, а колхоззэз 
эшӧ эзӧ выделите комбайн- 
нэз понда участоккез. Му
кӧд колхоззэзын кӧть и вы- 
делитісӧ, но только кол
хозлӧн предусмо т р е н н ё 
сьӧрті, а МТС-ись агроном- 
мез да комбайнеррез этаын 
эзӧ участвуйтӧ, а этасянь 
мукӧд колхоззэзын эмӧсь

да оз имеет колана част- 
тез.

Медбы буржыка исполь
зуйтны вундан машинаса, 
тавося годын колӧ бурж ы 
ка организуйтны колхоз
зэз коласын эта мӧдлӧ от- 
сӧт. Нія колхоззэз, кӧдна 
сю дзимлялӧм нулӧ тасӧ 
одзжык асояныс машинаэз 
вермасӧ сетлыны мӧдік кол- 
хоззэзлӧ, эта отсалас район 
пасьта колхоззэзлӧ дже- 
ныт срокӧ дзимлявны сю 
и босьны вылын урожай.

Ф. Медведев.

Кудымкарскӧй колхознӧй опыт
нӧй станция.

Р У Б Е Ж  САЙЫН
Германскӧй тайнӧй поли

ция (Гестапо) тӧкӧ ӧ т і k 
апрель месяц коста „Про- 
текторатнӧй" Чехия да Мо- 
равияын керис 1412 арест. 
Быдӧс арестованнӧйез инь- 
л ӧ м ӧ с ь  концентрацион
нӧй лагеррезӧ.

Английскӧй печать юӧртӧ 
виль факттэз йылісь моло- 
дежлӧн лейборитскӧй сою- 
зіеь членнэз английскӧй ком 
сомол ряддәзӧ пырӧм йы
лісь. Неважын собрание 
вылын присутствуйтіссез 
молодежлӧа лейборитскӧй 
союзісь 32 морт решитісӧ 
нырны комсомолӧ.

Мюмбасын (Английскӧй 
колония Ксениялӧн город 
восточнӧй А ф б р и к а ы н )  
бастуйтӧны 6 ты сяча тузем 
ной рабочӧйез, кӧднія тр е 
буйтӧны заработной плата  
содтӧм.

ТАСС.

„Двигатель" нима колхозын 
сю дзимлялӧм

УДОВЛЕТВОРЯЙТНЫ МОЛОДЕЖЛІСЬ  
ТРЕБОВАННЁЭЗ

Миян Вырьипскӧй кол
хозын (Деминскӧй сельсо
ветісь)—молодежь уна, ны 
коласын эмӧсь и допризыв- 
н и к к е з, кӧдніялӧн эм 
ыджыт стремлений велӧт- 
ны военнӧй дело, но не 
сельсӧвет, не колхоз озӧ 
оказывайтӧ некытшӧм со
действие. Босьтамӧ вот ми- 
янлісь соседньӧй Кочев- 
скӧй колхозӧс, кытӧн кол-

хозісь председатель лӧсыш
тіс молодежь понда да до
п р и з ы в н и к ^  понда физ
культурнӧй оборудованнё- 
әз и с. о., а маян колхоз
ын эта абу.

Мийӧ коралӧ, м е д б ы  
Вырьинскӧй колхоз удов
л етво р яй те  молодежлісь 
культурнӧй требованнёрз.

Четин.

Юринскӧй сельсоветісь 
„Двигатель" колхозісь кол
х о з н и к ӧ  август 2 лувӧ 
кончятісӧ турун дзимля
лӧм да пондісӧ вундыны да 
кӧдзны. Август 4 лун ке
жӧ вундӧм 8,30 гектар да

19,48 гектар кӧдзӧм ӧзим. 
Кӧдзись ёрт Понов Васи
лий Васильевич кӧдзӧмин 
норма тыртӧ ЮӦ и унажык 
процент вылӧ.

Попов.

СЕНОУБОРКА ДА ПАР ГОРОМ  
ЧУЛӦТІСӦ УСПЕШНӦЯ

Байковскӧй сельсоветісь 
Сантомовскӧй к о л х о з ы н  
успешнӧя чулӧтісӧ сено
уборка да пар гӧрӧм. У дар
нӧя уджалісӧ Трапезников 
Филипп Николаевич, Козы-

З а х а р о в н ч ,  Трапезников 
Иона Максимович и мӧдік
кез. Колхозісь председа
тель ёрт Трапезников уджӧн 
руководило бура и пӧль
зуйтчӧ колхозниккез кола-

рев Лаврентий Герасиме-і сын авторитетӧн. 
вич, Трапезников Андрей! А. Ф. Козырев.

4 трактор сулалісӧ 2 лун

Германиялӧн военнӧй  
приготовленнёэз

А н гл и й с к ӧ й  п еч а т ь  п р о 
д о л ж а й т е  у д е л я й т н ы  
ы д ж ы т  вним аннё Г е р м а н и я 
л ӧ н  военнӧй ЩГОТОВЛеННёЗЗЛӧ.

Газетаэз юӧртӧны, что 
мӧйму август да сентябрь 
месяццезӧ Германия сосре
доточило Чехословацкӧй  
граница дынын 1.770 т ы 
сяч морт. Этія тодӧ сія со
средоточите примернӧ сэ
тшӧм жӧ количество Поль
скӧй граница дынын. С ідз
жӧ Италия сконцентрируй
т е  военнӧй армиялісь глав
нӧй выннэз французскӧй 
да швейцарской границаэз 
дынын.

ТАСС.

Самовольнӧя кералӧны  
потш ш ез

Отевскӧй сельсоветісь 
Мошевскӧй колхоз важ па
деж участокись самоволь
нӧя билеттӧг кераліс ун а 
жык тысяч а си потшшез да 
уна столббез понда пожу- 
мовӧй вӧр, но ныкӧт ӧнӧдз 
некин некытшӧм мераэз эз 
примит.

Е. И. Нечаев.

Физкультура да спорт
Август 6 лунӧ город Ку- 

дымкарись населеннё по
нда вӧлі массӧвӧй физкуль
турнӧй лун. Луннас 2 час
сянь м у и і с ӧ велосипед 
сьӧрті соревнованнёэз, ко
лаын первӧй места босьтіс 
„Динамо11 спортобщество- 
ись член ёрт Коньшин, ко
да 20 километра муніс 53 
минутаӧн.

Луннас 5 чассянь Юрла 
посадісь детскӧй команда 
да г о р о д  Кудымкарысь 
„Спартаклӧн" детскӧй ко
манда округысь первенст

во вылӧ орсісӧ футбол да 
волейбол. Футболӧн орсӧм 
чулаліс 1 : 2 Юрлиыскӧй ко
мандалӧн пользаӧ. Волей
болӧн орсӧм чулаліс 2 : О 
„ С п а р т а  к “ командалӧн 
пользаӧ.

Эта бӧрын футболӧн ор
сісӧ округысь медвына ко- 
мандаэз „ Д и н а м о "  да 
„Спартак". Орсӧм вӧлі ӧд
дьӧн интереснӧйӧн и на- 
пряженнӧйӧн, и чулаліс 3:0 
„Динамо" командалӧн ноль- 
заӧ.

А. ФИЛАТОВ.

Берковскӧй сепьсоветісь 
„Искра" колхозісь предсе
датель Ярковлӧтракторнӧй 
отрядісь бригадир Ш арда
ков баитӧ, что М осквинлӧн 
МТС-ись колӧ вайны горю
чӧй, но Ярков ассис авто
машина иньдіс Юрлинскӧй

районӧ вайны вина, кӧр 
вапсӧ вина, то председатель 
ӧтлаын пр івленнёись член- 
нэзкӧт кык лун пьянствуй- 
тісӧ, а этасянь 4 трактор 
сулалісӧ 2 лун.

Ярков да Калин.

Кытчӧ лоӧны уджлуннэз?
Велвинскӧй сельсоветісь 

„1 май" колхозісь брига
дир Калин Ф. М. удж лун
нэз начисляйте уравнилов- 
каӧн и не аскадӧ, мукӧд 
уджаліссезлісь чинтӧ. Н а
пример, Ф. Моисеевалӧ 16 
удж лун туйӧ гижис только 
1,15 уджлун, уна удж лун
нэз чинтіс Ю Г .  Тукачев
лысь. Эта йылісь гижлисӧ

ревизионнӧй комнссаяись 
председателялӧ И. И. Мои
сеевтӧ, но сія висьталіс: 
„менам тай уджлуннэз озӧ 
ошӧ."

Колхоз правленньӧ  колӧ 
привлекайгны Калинӧс от- 
ветственністьӧ, мыля сія 
уджлуннэз чинтӧ кол хоз- 
никкезлісь.

Колхозник.

Озӧ гижлӧ удж л унн эз
Трапезниковлӧн сельсо 

ветісь Захаровскӧй ко іхоз- 
ын первӧй бригадаись ку 
им звеноын абуӧсь звено- 
вӧйез, учет чулӧтны векня

лӧ. А ачыс бригадир Л оба
нов Давило Петрович удж 
луннэз колхозниккезлӧ оз 
гижлы.

Батин.

ПРОИСШЕСТВИЕ
Велвинскӧй сельсоветісь Воро

шилов нима колхозӧ июнь 21 лу
нӧ локтӧм тӧдтӧм инька, вись
талӧм, что фамилие Петрова, 
нимыс Александра. Локтӧм бӧ
рын гижӧм колхозӧ заявление', 
мед примитчӧ сійӧ колхозӧ, а 
аслас некытшӧм документ абу 
вӧлӧм. Колхоз правление прими
тӧм Петроваӧс коихозӧ и сувтӧ- 
тӧм квартираӧ Аристов Петр 
Леонтьевич ордӧ. Июль Зі лунӧ 
Петрова пы тш ӧн и гусялӧма 
Аристовлісь вещщез да паськӧм- 
мез.

И. О. отв. редактора  

П. М. КАЛАШНИКОВ.

Р Е Д А К Ц И И  Г А З Е Т Ы  
ПО ЛЕНИНСКОМУ ПУТИ 
Требуется машинистка,
знающая коми язык. 
Оплата по соглашению.

РЕДАКЦИЯ.

Потерялась корова, комо 
лая, синяя, 4 лет, лоб белый. 
Нашедшим сообщить Ку- 
дымкарской МТС—Мясни- 
кову Константину А рхипо
вичу.

